
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

[bookmark: _GoBack]Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը, «Նորմատիվ իրավական ակտերի մասին» օրենքի 34-րդ հոդվածը, «Գնումների մասին» օրենքի 5-րդ հոդվածի 1-ին մասի 6-րդ կետը, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 57-րդ կետերը` Հայաստանի Հանրապետության կառավարությունը որոշում է.

1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում, «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 3 և N6 աղյուսակներում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6, 7 և 8 հավելվածների:
2. Թույլատրել Հայաստանի Հանրապետության տարածքային կառավարման և ենթակառուցվածքների նախարարությանը` փոփոխություն կատարել Հայաստանի Հանրապետության տարածքային կառավարման և ենթակառուցվածքների նախարարության և «Արմստրոյ» սահմանափակ պատասխանատվության ընկերության միջև 2020 թվականի հոկտեմբերի 21-ին կնքված N ՏԿԵՆ-ՀԲՄ-ԽԾԲ-2020/4Ն-2 և 2020 թվականի դեկտեմբերի 15-ին կնքված N ՏԿԵՆ-ՀԲՄԽԾՁԲ-2020/5Ն-2 պայմանագրերում` պայմանագրերով նախատեսված նախագծերի պատրաստման, ծախսերի գնահատման ծառայությունների մատուցման ավարտի համար սահմանել նոր ժամկետ՝ սույն որոշման հիման վրա կողմերի միջև կնքվող համաձայնագիրն ուժի մեջ մտնելուց 75 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները, Հայաստանի Հանրապետության տարածքային կառավարման և ենթակառուցվածքների նախարարության և «Մոդուլ» սահմանափակ պատասխանատվության ընկերության միջև 2020 թվականի սեպտեմբերի 14-ին կնքված N ՏԿԵՆ-ՀԲՄ-ԽԾԲ-2020/1Ն պայմանագրում` պայմանագրով նախատեսված նախագծերի պատրաստման, ծախսերի գնահատման ծառայությունների մատուցման ավարտի համար սահմանել նոր ժամկետ՝ սույն որոշման հիման վրա կողմերի միջև կնքվող համաձայնագիրն ուժի մեջ մտնելուց 50 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները, Հայաստանի Հանրապետության տարածքային կառավարման և ենթակառուցվածքների նախարարության և «Ճաննախագիծ» ինստիտուտ սահմանափակ պատասխանատվության ընկերության միջև 2020 թվականի դեկտեմբերի 4-ին կնքված N ՏԿԵՆ-ՀԲՄ-ԽԾԲ-2020/5Ն-1 պայմանագրում, ինչպես նաև Հայաստանի Հանրապետության տարածքային կառավարման և ենթակառուցվածքների նախարարության և «Արմստրոյ» սահմանափակ պատասխանատվության ընկերության միջև 2020 թվականի սեպտեմբերի 15-ին կնքված N ՏԿԵՆ-ՀԲՄ-ԽԾԲ-2020/2Ն-2 պայմանագրում` պայմանագրերով նախատեսված նախագծերի պատրաստման, ծախսերի գնահատման ծառայությունների մատուցման ավարտի համար սահմանել նոր ժամկետ՝ սույն որոշման հիման վրա կողմերի միջև կնքվող համաձայնագիրն ուժի մեջ մտնելուց 45 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է մինչև սույն որոշման ուժի մեջ մտնելը ծագած հարաբերությունների վրա:


Հայաստանի Հանրապետության վարչապետ
Նիկոլ Փաշինյան
2021 թ. ________ «___»
Երևան








ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
Սույն որոշման նախագծի ընդունումը պայմանավորված է 2021 թվականի հիմնանորոգման ենթակա օբյեկտների նախագծերի պատրաստման, ծախսերի գնահատման ծառայությունների ձեռքբերման անհրաժեշտությամբ։

2. Ընթացիկ վիճակը և խնդիրները
«Գնումների մասին» ՀՀ օրենքի (այսուհետ՝ Օրենք) 15-րդ հոդվածի 4-րդ մասի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող, եթե օրենքով կամ համայնքի ավագանու որոշմամբ այլ բան նախատեսված չէ: 
Վերոնշյալով պայմանավորված ՀՀ 2021 թվականի պետական բյուջեով նախատեսված «Պետական նշանակության ավտոճանապարհների հիմնանորոգում» միջոցառման շրջանակում 2021 թվականի հիմնանորոգման ենթակա օբյեկտների նախագծանախահաշվային փաստաթղթերը անհրաժեշտ է ձեռք բերել նախապես։
Հիշյալի շրջանակներում ՀՀ տարածքային կառավարման և ենթակառվուցվածքների նախարարության կողմից Օրենքի 15-րդ հոդվածի 6-րդ մասի համաձայն նախագծերի պատրաստման, ծախսերի գնահատման ծառայությունների մատուցման համար՝ առանց ֆինանսական միջոցներ նախատեսելու կնքվել են պայմանագրեր (տեղեկանքը կցվում է)։
ՀՀ կառավարության 2020 թվականի նոյեմբերի 26-ի N 1894-Ն որոշմամբ N ՏԿԵՆ-ՀԲՄ-ԽԾԲ-2020/2Ն-1, N ՏԿԵՆ-ՀԲՄ-ԽԾԲ-2020/4Ն-1, N ՏԿԵՆ-ՀԲՄ-ԽԾԲ-2020/2Ն-3 և N ՏԿԵՆ-ՀԲՄ-ԽԾԲ-2020/4Ն-3 պայմանագրերով նախատեսված ծառայությունների մատուցման համար նախատեսվել են ֆինանսական միջոցներ:  Նշված պայմանագրերի 3.1 կետի համաձայն՝ կատարված աշխատանքը ընդունվում է Պատվիրատուի և Կատարողի միջև հանձնման-ընդունման արձանագրության ստորագրմամբ: Աշխատանքը Պատվիրատուին հանձնելու փաստը Պատվիրատուի և Կատարողի միջև երկկողմ հաստատված փաստաթղթով ֆիքսվելուց հետո, Պայմանագրերի 4.2 կետի համաձայն՝ Պատվիրատուն կատարված աշխատանքի դիմաց վճարում է ՀՀ դրամով անկանխիկ՝ դրամական միջոցները Կատարողի հաշվարկային հաշվին փոխանցելու միջոցով: Դրամական միջոցների փոխանցումը կատարվում է հանձնման-ընդունման արձանագրության հիման վրա՝ Պայմանագրի վճարման ժամանակացույցով նախատեսված չափերով և ամիսներին: Եթե արձանագրությունը կազմվում է տվյալ ամսվա 20-ից հետո և այդ ամսում վճարման ժամանակացույցով նախատեսված են ֆինանսական միջոցներ, ապա մատուցված ծառայությունների համար վճարման 70 տոկոսն իրականացվում է հանձնման-ընդունման արձանագրության ստորագրումից 30 աշխատանքային օրվա ընթացքում, իսկ մյուս 30 տոկոսի վճարումն իրականացվում է դրական փորձագիտական եզրակացության առկայության դեպքում: N ՏԿԵՆ-ՀԲՄ-ԽԾԲ-2020/2Ն-1, N ՏԿԵՆ-ՀԲՄ-ԽԾԲ-2020/4Ն-1, N ՏԿԵՆ-ՀԲՄ-ԽԾԲ-2020/2Ն-3 պայմանագրերով կատարված աշխատանքը ընդունվել է Պատվիրատուի և Կատարողների միջև հանձնման-ընդունման համապատասխան արձանագրությունների ստորագրմամբ և տվյալ պայմանագրերով մատուցված ծառայությունների դիմաց վճարումը 2020թ.-ին իրականացվել է պայմանագրերի 4.2 կետով նախատեսված 70%-ի չափով: Նախագծով առաջարկվում է՝ նշված պայմանագրերով նախատեսված աշխատանքի համար դրական փորձագիտական եզրակացության առկայության դեպքում մյուս 30 տոկոսի վճարումն իրականացնելու համար նույնպես նախատեսել ֆինանսական միջոցներ:
N ՏԿԵՆ-ՀԲՄ-ԽԾԲ-2020/4Ն-3 պայմանագրով մատուցված ծառայության դիմաց վճարման ընթացքում Պատվիրատուի կողմից Անահիտ Գևորգյան Ա/Ձ-ի տվյալները ոչ լիարժեք նշված լինելու պատճառով բանկի կողմից տրված հ.004711 վճարման հանձնարարագրով նշված գումարը ետ է վերադարձվել Պատվիրատուի հաշվեհամարին (Անահիտ Գևորգյան Ա/Ձ-ի կողմից ներկայացված գրությունը կցվում է): Արդյունքում, 2020թ-ին N ՏԿԵՆ-ՀԲՄ-ԽԾԲ-2020/4Ն-3 պայմանագրի 4.2 կետով նախատեսված 70%-ի չափով գումարը չի փոխանցվել Անահիտ Գևորգյան Ա/Ձ-ին, ինչի հետևանքով համաձայն Պայմանագրի 5.5 կետի՝ Պատվիրատուի նկատմամբ յուրաքանչյուր ուշացած աշխատանքային օրվա համար հաշվարկվում է տույժ վճարման ենթակա, սակայն չվճարված գումարի 0.05 տոկոսի չափով: Ելնելով Անահիտ Գևորգյան Ա/Ձ-ի 14.01.2021թ. N03 գրությամբ (կցվում է) նշված հանգամանքից և հաշվի առնելով Պատվիրատուի կողմից ստանձնած պարտավորությունը՝ N ՏԿԵՆ-ՀԲՄ-ԽԾԲ-2020/4Ն-3 պայմանագրի կատարման տվյալ փուլի համար մատուցված ծառայության դիմաց Անահիտ Գևորգյան Ա/Ձ-ին անհրաժեշտ է վճարել Պայմանագրի առարկան հանդիսացող ծառայության մատուցման գինը՝ 25.200.000 ՀՀ դրամ /քսանհինգ միլիոն երկու հարյուր հազար/ ՀՀ դրամ գումարը (պայմանագրի 4.2 կետով նախատեսված 70%-ի չափով), հետևաբար նախագծով առաջարկվում է.
1049 «Ճանապարհային ցանցի բարելավում» ծրագրի «11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառմամբ նախատեսված «Արհեստական կառույցների պահպանություն և շահագործում» ենթածրագրի համար 2021թ-ի 1-ին եռամսյակում նախատեսված ծախսերից 25.200.000 ՀՀ դրամ /քսանհինգ միլիոն երկու հարյուր հազար/ ՀՀ դրամ գումարը վերաբաշխել և այն ուղղել 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառմամբ նախատեսվող ճանապարհների և տրանսպորտային օբյեկտների հիմնորոգման նախագծերի պատրաստման, ծախսերի գնահատման ծառայությունների մատուցման N ՏԿԵՆ-ՀԲՄ-ԽԾԲ-2020/4Ն-3 պետական գնման պայմանագրով ստանձնած պարտավորություններն  կատարման նպատակով 2021թ-ի 1-ին եռամսյակում անհրաժեշտ ծախսերի կատարմանը: 1049 «Ճանապարհային ցանցի բարելավում» ծրագրի «11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառմամբ նախատեսված «Արհեստական կառույցների պահպանություն և շահագործում» ենթածրագրի համար 2021թ-ի 1-ին եռամսյակում նախատեսված գումարի վերաբաշխումը չի խանգարում տվյալ ենթածրագրով 1-ին եռամսյակում Պատվիրատուի կողմից ստանձնած պարտավորությունների կատարմանը: Նախագծով առաջարկվում է՝ նշված պայմանագրով նախատեսված աշխատանքի համար դրական փորձագիտական եզրակացության առկայության դեպքում մյուս 30 տոկոսի վճարումն իրականացնելու համար նույնպես նախատեսել ֆինանսական միջոցներ:
Նախագծով առաջարկվում է նաև՝
Թույլատրել Հայաստանի Հանրապետության տարածքային կառավարման և ենթակառուցվածքների նախարարությանը` փոփոխություն կատարել Հայաստանի Հանրապետության տարածքային կառավարման և ենթակառուցվածքների նախարարության և «Արմստրոյ» սահմանափակ պատասխանատվության ընկերության միջև 2020 թվականի հոկտեմբերի 21-ին կնքված N ՏԿԵՆ-ՀԲՄ-ԽԾԲ-2020/4Ն-2 և 2020 թվականի դեկտեմբերի 15-ին կնքված N ՏԿԵՆ-ՀԲՄԽԾՁԲ-2020/5Ն-2 պայմանագրերում` պայմանագրերով նախատեսված նախագծերի պատրաստման, ծախսերի գնահատման ծառայությունների մատուցման ավարտի համար սահմանել նոր ժամկետ՝ սույն որոշման հիման վրա կողմերի միջև կնքվող համաձայնագիրն ուժի մեջ մտնելուց 75 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները, Հայաստանի Հանրապետության տարածքային կառավարման և ենթակառուցվածքների նախարարության և «Մոդուլ» սահմանափակ պատասխանատվության ընկերության միջև 2020 թվականի սեպտեմբերի 14-ին կնքված N ՏԿԵՆ-ՀԲՄ-ԽԾԲ-2020/1Ն պայմանագրում` պայմանագրով նախատեսված նախագծերի պատրաստման, ծախսերի գնահատման ծառայությունների մատուցման ավարտի համար սահմանել նոր ժամկետ՝ սույն որոշման հիման վրա կողմերի միջև կնքվող համաձայնագիրն ուժի մեջ մտնելուց 50 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները, Հայաստանի Հանրապետության տարածքային կառավարման և ենթակառուցվածքների նախարարության և «Ճաննախագիծ» ինստիտուտ սահմանափակ պատասխանատվության ընկերության միջև 2020 թվականի դեկտեմբերի 4-ին կնքված N ՏԿԵՆ-ՀԲՄ-ԽԾԲ-2020/5Ն-1 պայմանագրում, ինչպես նաև Հայաստանի Հանրապետության տարածքային կառավարման և ենթակառուցվածքների նախարարության և «Արմստրոյ» սահմանափակ պատասխանատվության ընկերության միջև 2020 թվականի սեպտեմբերի 15-ին կնքված N ՏԿԵՆ-ՀԲՄ-ԽԾԲ-2020/2Ն-2 պայմանագրում` պայմանագրերով նախատեսված նախագծերի պատրաստման, ծախսերի գնահատման ծառայությունների մատուցման ավարտի համար սահմանել նոր ժամկետ՝ սույն որոշման հիման վրա կողմերի միջև կնքվող համաձայնագիրն ուժի մեջ մտնելուց 45 օր հետո՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 4-րդ ենթակետի պահանջները: Նշված պայմանագրերով նախատեսված նախագծերի պատրաստման, ծախսերի գնահատման ծառայությունների մատուցման ժամկետի ավարտի երկարաձգումը պայմանավորված է հետևյալ հանգամանքով.
2020թ սեպտեմբերի 27-ին Արցախի Հանրապետությունում սկսված պատերազմի հետևանքով Կառավարության թիվ 1586-Ն որոշմամբ ՀՀ-ում հայտարարված ռազմական դրության ընթացքում ճանապարհների նախագծա-հետազոտական աշխատանքների ժամանակավոր դադարեցման, դանդաղման կամ սահմանափակման խնդիրներ են առաջացել, նաև ռազմական կարիքների համար մոբիլիզացվել են աշխատանքներում ներգրավված մասնագետներ, ինչից ելնելով 2020 թվականին ֆինանսական միջոցներ չեն նախատեսվել և համապատասխան համաձայնագրեր չեն կնքվել: 
Միաժամանակ Նախագծով ՀՀ 2021 թվականի պետական բյուջեի հաշվին միջպետական և հանրապետական նշանակության ավտոճանապարհների պահպանման և անվտանգ երթևեկության  ծառայությունների համար նախատեսվող ծախսերի կատարման եռամսյակային (աճողական) համամասնությունների բացվածքում կատարվել են փոփոխություններ, որոնք պայմանավորված են հետևյալ հանգամանքով՝ 
ՀՀ կառավարության 04.11.2010 թ. N 1419-Ն որոշման պահանջների կատարումն ապահովելու նպատակով 2021 թվականին պետք է 5 տարի ժամկետով կնքվեին միջպետական և հանրապետական նշանակության ավտոճանապարհների ընթացիկ ամառային և ընթացիկ ձմեռային պահպանման, առանձին պահպանման հանձնվող անհեստական կառույցների, ինչպես նաև  մետաղական արգելափակոցների պահպանման  աշխատանքների կատարման պետական գնման նոր պայմանագրեր: Հաշվի առնելով, որ նշված պայմանագրերի արժեքները պարզ կդառնաին միայն գնման գործընթացի արդյունքում և կարող էին ավելի բարձր լինել, քան գործող պայմանագրերի արժեքները, ուստի Ավտոճանապարհների պահպանում և շահագործում ծրագրի 1.1, 1.4 և 1.5 կետերով նախատեսված միջոցառումների բյուջեն պլանավորվել էր հաշվի առնելով գնման գործընթացի արդյունքում աշխատանքների արժեքների բարձրացման հնարավորությունը:
Մինչդեռ ՀՀ կառավարության 10.12. 2020թ. N 2045-Ա որոշմամբ նախատեսվել է  գործող  միջպետական և հանրապետական նշանակության ավտոճանապարհների ընթացիկ ամառային և ընթացիկ ձմեռային պահպանման, առանձին պահպանման հանձնվող անհեստական կառույցների, ինչպես նաև  մետաղական արգելափակոցների պահպանման  աշխատանքների կատարման պետական գնման պայմանագրերում կատարել փոփոխություններ՝ պայմանագրերով նախատեսված աշխատանքների կատարման ժամկետը երկարաձգելով մինչև 2021 թվականի դեկտեմբերի 31-ը ներառյալ, ուստի նշված աշխատանքների գնման  նոր պայմանագրերի կնքման անհրաժեշտությունը վերացել է:
Հիմք ընդունելով վերոգրյալը և նկատի ունենալով, որ հիշյալ որոշման համաձայն վերը նշված պայմանագրերով նախատեսված պայմանագրային մյուս պարտավորությունները, ինչպես նաև աշխատանքների արժեքը մնում է անփոփոխ, ուստի  Ավտոճանապարհների պահպանում և շահագործում ծրագրի 1.1, 1.4 և 1.5 կետերով նախատեսված միջոցառումների մասով առաջացել են խնայողություններ, որոնք ուղղվել են Ավտոճանապարհների պահպանում և շահագործում ծրագրի 1.2 կետով նախատեսված միջոցառման կատարմանը:

3. Կարգավորման նպատակը և բնույթը
Նախագծի ընդունման նպատակն է՝ 2021 թվականին հիմնանորոգման ծրագրով նախատեսված ճանապարհահատվածների հիմնանորոգման համար ունենալ նախագծանախահաշվային փաստաթղթեր, որը կապահովի 2021 թվականին նախատեսված աշխատանքների բնականոն ընթացքը։
Նախագծով առաջարկվում է նախագծանախահաշվային փաստաթղթերի ձեռքբերման համար անհրաժեշտ  գումարից 468.773 մլն դրամը ֆինանսավորել  «Պետական նշանակության ավտոճանապարհների հիմնանորոգում» միջոցառման համար 2021թ-ին  նախատեսված միջոցներից, որից  25.2 մլն դրամի վճարումը նախատեսել 2021թ. 1-ին եռամսյակում (կատարելով 1049 «Ճանապարհային ցանցի բարելավում» ծրագրի «11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառմամբ նախատեսված «Արհեստական կառույցների պահպանություն և շահագործում» ենթածրագրի համար 2021թ-ի 1-ին եռամսյակում նախատեսված գումարի վերաբաշխում և այն ուղղելով 2021թ-ի 1-ին եռամսյակում անհրաժեշտ 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառմանը), իսկ 443.573 մլն դրամի վճարումը նախատեսել 2021թ. 2-րդ եռամսյակում։

4. Նախագծի մշակման գործընթացում ներգրաված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5. Ակնկալվող արդյունքները
Նախագծի ընդունմամբ կապահովի 2021 թվականի համար նախատեսված հիմնանորոգման ենթակա միջպետական, հանրապետական և տեղական նշանակության ավտոմոբիլային ճանապարհների նախագծերի պատրաստման, ծախսերի գնահատման ծառայությունների ձեռքբերումը, որը կապահովի 2021 թվականի համար պլանավորված աշխատանքների անընդհատությունը։










ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻՀԱՆՐԱՊԵՏՈՒԹՅԱՆԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ


Սույն որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:






ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻՀԱՆՐԱՊԵՏՈՒԹՅԱՆԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


Սույն որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:




ՑԱՆԿ
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻՀԱՆՐԱՊԵՏՈՒԹՅԱՆԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ
	

Սույն որոշման նախագիծը մշակվել է Նորմատիվ իրավական ակտերի մասին, Հայաստանի Հանրապետության բյուջետային համակարգի մասին և «Գնումների մասին» Հայաստանի Հանրապետության օրենքների հիման վրա:
